
GOUVÈNÈ CUOMO RESEVWA RAPÒ PWOGRÈ FEN DANE SOU NY WORKS INITIATIVE 

 

$1,6 Milya Envesti nan Pwojè Enfrastrikti ki Fini Alè san Depase Bidjè sou De Dènye Ane yo 

 

Gouvènè Andrew M. Cuomo jodi a te resevwa yon rapò pwogrè fen dane sou NY Works Initiative la ki 

montre envestisman $1,6 milya nan pwojè enfrastrikti nan tout eta a, san bliye $1,2 milya pou repare ak 

rekonstwi wout ak pon, $265 milyon pou amelyore pak, ak $142 milyon pou pwoteje kòt yo kont 

inondasyon. Pwojè NY Works sipòte tou plizyè dizèn milye dyòb dirèk toupatou nan eta a. Direktè 

Operasyon Eta a, Howard Glaser, te prezante rezilta rapò a nan reyinyon kabinè Gouvènè a jodi a.  

 

“NY Works ap travay pou Eta nou an atravè kreyasyon dyòb ak rekonstwiksyon wout, pon, pak ak lòt 

enfrastrikti esansyèl New York” te deklare Gouvènè Cuomo. “Ak envestisman$1,6 milya nan pwojè 

tankou ranplasman pon, reyablitasyon pak ak mezi pwoteksyon kont inondasyon, NY Works ap 

transfòme apwòch gouvenman eta a nan envestiman kapital nan yon fason kap kreye plizyè dizèn milye 

dyòb ak plis modènizasyon efikas nan enfrastrikti enpòtan nou yo. Gwoup Travay la fè gwo pwogrè jiska 

prezan, epi atravè apwòch sa, administrasyon m lan pral kontinye renove enfrastrikti New York pandan 

ane kap vini yo.” 

 

Wout ak Pon yo 

 

Pwogram NY Works la fokis anpati sou amelyorasyon kondisyon wout ak pon yo pou yo soti nan 

kondisyon pasab pou rive nan bon kondisyon pou kapab ogmante dire sèvis yo. Antou, NY Works 

depanse $488 milyon nan amelyorasyon wout ak pon nan lane 2013, konpare ak $462 milyon nan 

amelyorasyon wout ak pon ki swa te fini swa tap kontinye nan lane 2012. Travay reparasyon yo ap pi 

byen konsève enfrastrikti eta a, epi l ap elimine bezwen pou gwo konstwiksyon ki koute pi chè. 

 

NY Works fokis tou sitou sou nesesite ki genyen pou ranplase oubyen reyablite tabliye ak estrikti sou plis 

pase 100 pon atravè Eta  New York Depi mwa janvye 2013, 57 pwojè pon te reyalize atravè NY Works, 

konpare ak 45 pwojè nan lane 2012. 

 

Amelyorasyon atravè inisyativ NY Works yo gen  yo tou pwojè konstriksyon ak modènizasyon nan New 

York State Thruway. Plis pase 250 mayl vwa te resifase oubyen reyablite sou Thruway a nan lane 2013, 

epi apa New NY Bridge, yon total $340 milyon nan pwojè te rete sou sistèm lan ane sa. 

 

Pak yo 

 

Inisyativ NY Works la gen responsablite tou pou l ede pwosesis revitalizasyon rezo pak yo nan tout eta a 

ak yon envestisman $265 milyon dola. Pou kounye a, gen antou 155 pwojè ki reyalize oubyen kap 

kontinye ak yon total depans $175 milyon dola jiska prezan. Anplis yon kantite amelyorasyon nan pak ak 

sit istorik, volè sa nan NY Works ap kreye 2.500 dyòb nan kominote ki nan tout eta a. Nan lane 2013, 

pwojè priyoritè ki te pwogrese oubyen reyalize gen ladan reyablitasyon ak amelyorasyon nan Niagara 

Falls State Park, Riverbank State Park, ak Jones Beach State Park. 

 

Pwoteksyon kòt, Baraj ak Kontwòl Inondasyon 

 

NY Works jwe tou yon wòl enpòtan nan efò eta a ap fè pou l retabli apre dega Sipè Ouragan Sandy yo 

epi prepare pou lòt gwo move tan. Yon gwo kantite pwojè ap reyalize pou ogmante rezistans kominote 

ki viktim siklòn oubyen ki riske toupatou nan eta a, san bliye 18 pwojè baraj, 64 pwojè kontwòl 

inondasyon ak 24 pwojè espas lwazi. Pandan lane 2012 ak 2013, NY Works founi $142 milyon pou 

pwoteksyon kòt ak pwojè ki anrapò ak sa.  

 

Gwoup Travay NY Works Gouvènè Cuomo ak lidè palmantè yo te kreye nan lane 2012 pou restriktire 

apwòch eta a nan envestisman enfrastrikti nan yon fason kap devlope ekonomi an, kreye dyòb epi 

amelyore kalite jeneral lavi nan New York. Sa vle di devlopman Plan Kapital nan Tout Eta sou 10 zan New 

York janm genyen, ki kowòdone $174 milya nan envestisman kapital ki egziste deja atravè 47 ajans Eta a 

ak otorite yo. Anplis, Gwoup Travay la fokis sitou sou akselerasyon pwojè enfrastrikti ki gen gwo 

priyorite atravè eta a pandan tou l ap garanti pwojè yo reyalize alè epi pa depase bidjè.  

 

Gwoup travay la ki gen alatèt li Koprezidan Felix G. Rohatyn ak Denis M. Hughes, kontinye angaje l nan 

gwo diskisyon dinamik sou meyè metòd yo pou idantifye, ateri ak peye bezwen enfrastrikti Eta New York 

yo. Diskisyon sa yo chita sou konesans ak esperyans, pou site sa sèlman, manm Gwoup Travay la, Konsèy 

Devlopman Ekonomik Rejyonal yo, ak espè enfrastrikti piblik ak prive ki soti atravè peyi a ak sou latè. 

Manm Gwoup Travay la ak pèsonèl li siyonnen tout eta a, pou chèche kòmantò nan men moun ki 

konsenen nan kominote a sou livrezon, planifikasyon ak finans pwojè envestisman. 

